
АЯЛАЛ ЖУУЛЧЛАЛЫН СТАТИСТИКИЙН ҮЗҮҮЛЭЛТ, 
ТООЦОХ АРГАЧЛАЛ
НЭГ.  НИЙТЛЭГ үНДЭСЛЭЛ

Аялал жуулчлалын үйл ажиллагаа эрхэлж буй аж ахуйн нэгж, байгууллага, иргэд болон мэдээллийг боловсруулагч, хэрэглэгчдэд статистикийн үзүүлэлтийн тогтолцоо, тэдгээрийн тухай ойлголт, тодорхойлолтыг нэг мөр болгон мөрдүүлэх, мэдээлэл цуглуулах, боловсруулах, түүний үр дүнг судалгаа шинжилгээний ажилд ашиглах, нэгдсэн арга зүйг тогтооход энэхүү аргачлалын зорилго оршино.
Аялал жуулчлалын салбарт эдийн засгийн бүх төрлийн үйл ажиллагааны салбарын ангилал 4.0-ийн 7910 дэд бүлэг буюу аялал жуулчлалтай холбоо бүхий үйл ажиллагааг хамруулна. 
Өөрийн байнга оршин суудаг газар нутгаасаа 1 хоногоос дээш 183 хоног хүртэлх хугацаагаар амралт, сувилал, танин мэдэхүйн зорилгоор болон шашин шүтлэг, ажил мэргэжлийн шугамаар айлчлах, хурал зөвлөгөөнд оролцох, дамжин өнгөрөх, суралцахаар өөр газар нутагт аялан яваа Монгол Улсын иргэн, гадаадын иргэн, харъяалалгүй хүний үйл ажиллагааг хамруулна.
ХОЁР. ОЙЛГОЛТ, ТОДОРХОЙЛОЛТ
Аргачлалд орсон нэр, томъёог дараахь байдлаар ойлгоно (Эх үүсвэр: Нэгдсэн Үндэсний Байгууллагын статистикийн хэлтэс, Дэлхийн Аялал жуулчлалын байгууллагаас хамтран гаргасан “Аялал жуулчлалын статистикийн олон улсын зөвлөмж-2008”; Зам, тээвэр, аялал жуулчлалын Яам, Хууль зүй, дотоод хэргийн Яамнаас хамтран гаргасан “Аялал жуулчлалтай холбогдсон эрх зүйн баримт бичгийн эмхтгэл-2006 он”; “Аялал жуулчлал, байрны төрлийн үндсэн нэр томъёо”, Стандартчилал, хэмжил зүйн үндэсний төв, Улаанбаатар хот, 2004 он; Эдийн засгийн бүх төрлийн үйл ажиллагааны салбарын ангилал; Аялал жуулчлалын тухай хууль. Үүнд:
2.1. Аялал жуулчлал гэж байнга оршин суудаг газраас ажил хэргийн болон хувийн зорилгоор явж, өөр газарт аялахтай холбогдон үүсэх нийгэм, эдийн засаг, соёлын ерөнхий үйл ажиллагааг;
2.2. Аялал гэж аялагчтай холбогдон үүсэх нийгэм, эдийн засаг, соёлын үйл ажиллагааг;
2.3. Жуулчин гэж байнга оршин суудаг газраас өөр газарт ажил эрхлэн, цалин, хөлс авахаас бусад зорилгоор 1 хоногоос дээш 183 хоног хүртэлх хугацаагаар аялж буй хүнийг;
Жуулчдын мэдээллийн олон улсын түвшинд зэрэгцүүлэгдэхүйц байх шаардлагыг хангах зорилгоор жуулчдын талаарх мэдээллийг 1 хоногоос дээш 183 хоног хүртэл болон 1 жил хүртэлх гэсэн аяллын хугацааны 2 төрлөөр ангилж, боловсруулалтыг хийнэ.
2.4. Аялагч гэж газар зүйн өөр байрлалд, ажил хэргийн болон хувийн зорилгоор шилжиж байгаа хүнийг;
2.5. Дамжин өнгөрөх зорчигч гэж ямар нэг аяллын зорилгогүйгээр нэг газар нутгаас нөгөө газар нутагт хүрэх замдаа буудаллан өнгөрсөн аялагчийг; 

2.6. Байнгын оршин суух газар гэж 183 хоногоос дээш хугацаагаар амьдарч буй болон амьдрахаар төлөвлөж буй газрыг, хэрэв аль ч газар 183 хоног амьдраагүй тохиолдолд хамгийн их хугацаагаар оршин суусан газрыг, олон улсын аялал жуулчлалын хувьд улс орныг, дотоодын аялал жуулчлалын хувьд тухайн засаг захиргааны нэгжийг;
2.7. Хоёрдахь оршин суух газар гэж хувь хүн амрах, зугаацах, чөлөөт цагаа өнгөрүүлэх зэргээр тодорхой давтамжтайгаар оршин суугаа(оршин суух хугацааны хувьд хоёрдахь байх, байнгын оршин суух газраас ямар зайд байрлах нь хамаарахгүй) газрыг;
 2.8. Байнгын оршин суугч гэж тухайн нутаг дэвсгэрт 183 хоногоос багагүй хугацаагаар амьдарсан, эсвэл богино хугацаагаар амьдарч байгаа ба цаашид амьдрах нь тодорхой(гадаад улсад яваад 183 хоногт багтан буцаж ирэх) Монгол Улсын иргэн болон гадаад улсын иргэнийг;
2.9. Аяллын очих газар гэж тухайн аяллаар очихоор зорьсон газрыг, хэрэв аялагч ямар нэгэн тодорхой газрыг зориогүй бол аяллын хамгийн урт хугацааг зарцуулсан газрыг, хэрэв бүх газарт ижил хугацааг зарцуулсан бол түүний байнгын оршин суудаг газраас хамгийн хол орших газрыг;
2.10. Аялал жуулчлалын төрөл гэж дотоодын аялал жуулчлал, Монгол Улсад ирэх аялал жуулчлал, гадаад улсад зорчих аялал жуулчлал гэсэн 3 үндсэн төрлийг;
2.10.1. Дотоодын аялал жуулчлал гэж Монгол Улсын байнгын оршин суугч зөвхөн Монгол Улс дотроо хийх жуулчлалыг(хоёр дахь оршин суух газартаа амьдрах болон аяллын явцад зогсон зочлох, хоноглох зэргээр гадаадад зорчих аялал жуулчлалын Монгол Улсын нутаг дэвсгэр дээр хийгдэж буй аяллыг дотоодын аялалд оруулна);
2.10.2. Монгол Улсад ирэх аялал жуулчлал гэж өөр улсад  байнга оршин суугчийн Монгол Улсын хилээр нэвтрэн орж ирж, хийх жуулчлалыг;
2.10.3. Гадаад улсад зорчих аялал жуулчлал гэж Монгол Улсын байнгын оршин суугч тус улсаас өөр улс орон руу хийх жуулчлалыг;
2.11. Аялал жуулчлалын үргэлжлэх хугацаа гэж дотоод болон гадаад улсад зорчих аялал жуулчлалын хувьд тухайн хүн өөрийн байнга оршин суудаг газраас гарч яваад, эргэн ирэх хүртэлх хугацааг, Монгол Улсад ирэх аялал жуулчлалын хувьд жуулчин Монгол Улсын хилээр нэвтрэн орж ирэх үеэс буцаж гарах хүртэлх хугацааг; 

2.12. Орон нутгийн аялал жуулчлал гэж дотоодын болон Монгол Улсад ирэх аялал жуулчлалыг хамрах ба Монгол Улсын нутаг дэвсгэрийн хил хязгаар дотор байнгын оршин суугчид болон байнгын бус оршин суугчидын хийж буй аялал жуулчлалыг; 

2.13. Үндэсний аялал жуулчлал гэж дотоодын болон гадаад улсад зорчих аялал жуулчлалыг хамрах ба Монгол Улсын байнгын оршин суугчийн өөрийн орон нутагт болон өөр улсад хийж буй аялал жуулчлалыг;
2.14. Олон улсын аялал жуулчлал гэж Монгол Улсад ирэх аялал жуулчлал болон гадаад улсад зорчих аялал жуулчлалыг хамрах ба энэ нь байнгын оршин суугч өөр улсад, байнгын бус оршин суугч Монгол улсад аялах аяллыг;
2.15. Аялал жуулчлалын хөтөлбөрт аялал гэж аяллын үйлчилгээнд багтдаг голлох үйлчилгээ, тухайлбал, тээвэр, байр, хоол, үзвэр, тухайлсан идэвхитэй үйл ажиллагаа зэргийг аялал зохион байгуулагч өмнө нь төлөвлөн бэлтгэж, аяллын үнэ, өртгийн хамт багцлан үйлчлүүлэгчдэд санал болгох аяллыг;
2.16. Бүлгийн аялал гэж аяллын зардлыг хувааж эсвэл гуравдагч этгээд санхүүжүүлсэн, бүлэг хүмүүсийн нэгдсэн зохион байгуулалттайгаар хийж буй аяллыг; 
2.17. Хувийн аялал гэж тухайн жуулчин хөтөлбөрт аялалд хамрагдаагүй, мөн ямар нэгэн аялал жуулчлалын байгууллагаар зуучлуулалгүй өөрөө зохион байгуулсан аяллыг;
2.18. Аялал жуулчлалын бүтээгдэхүүн гэж жуулчдын сонирхлыг татах, тэдний аялах тав тухтай нөхцлийг хангахаар аялал жуулчлалын байгууллагаас үзүүлж байгаа төлбөрт бараа,үйлчилгээг;
2.19. Зочид буудал гэж хот, бусад суурин газарт байрласан бөгөөд зочид, үйлчлүүлэгчдийг хүлээн авч байр, хоолны болон бусад үйлчилгээ үзүүлдэг цогцолборыг;

2.20.  Түр хоноглох байр гэж авто буудал, дэн буудлын болон түүнтэй төстэй
бусад үйл ажиллагааг;

• Авто буудал гэж автозамын дагуу байрласан, зочид, үйлчлүүлэгчдийг хүлээн авч байр, хоол, авто засварын болон бусад үйлчилгээ үзүүлдэг цогцолборыг;

• Дэн буудал гэж зочид, үйлчлүүлэгчдийг хүлээн авч байрлуулах, ихэвчлэн өглөөний хоолны үйлчилгээ үзүүлдэг сууц хэлбэрийн байрыг ойлгоно. 

2.21. Аяллын зорилго. Аялал жуулчлалыг аяллын зорилгоор 2 төрөлд ангилна. Үүнд:   

а) Ажил хэргийн аялал жуулчлал. Энэ бүлэгт уулзалт, зөвлөгөөнд оролцох, үзэсгэлэн худалдаа гаргах, оролцох, лекц унших, концерт жүжиг, тоглолтонд оролцох, барааг дахин боловсруулах, барааг зарж борлуулах зорилгоор худалдан авах, бараа зарах, арилжих, гадаад улсын үйлдвэрлэгчийн өмнөөс үйлчилгээ үзүүлэх, гадаад улсын засгийн газар, зэвсэгт хүчин, олон улсын байгууллагын шугамаар, албан ажлаар явж буй дипломат төлөөлөгч, түүнчлэн судалгаа, шинжилгээний ажил хийх болон оролцох, ажлын байран дахь сургалтанд хамрагдах үйл ажиллагааг хамруулах ба ажил олгогч болон ажилтны хоорондын харилцаа ил болон далд хэлбэрээр үүсгээгүй тохиолдолд ажил хэргийн аялал жуулчлал гэж үзнэ. Ажил үүргээ гүйцэтгэж буй тээврийн хэрэгслийн жолоодлого, үйлчилгээний багийн гишүүд, спортын тэмцээнд оролцож буй мэргэжлийн тамирчин, аялал жуулчлалын хөтөлбөрийн хөтчийн үйл ажиллагааг ажил хэргийн аялал жуулчлалд оруулахгүй.
б) Хувийн. Энэ бүлэгт а)-д зааснаас бусад зорилго бүхий бүх төрлийн аялал жуулчлал багтана. Үүнд:
· Баяр ёслолд оролцох, амралт, зугаалгаар явах; 

· Найз нөхөд, хамаатныдаа зочлох;
· Боловсролоо дээшлүүлэх, сургалтанд оролцох; 

· Эрүүл мэндийн үйлчилгээ авах;
· Шашин мөргөл үйлдэх;
· Эд бараа худалдаж авах;
· Дамжин өнгөрөх;
· Бусад;
· Баяр ёслолд оролцох, амралт, зугаалгаар аялах. Энэ бүлэгт улс орны түүхэн дурсгалт, байгалийн үзэсгэлэнт газрыг үзэх, спорт, урлагийн арга хэмжээнд оролцох (морь, тэмээ унах, гольф, теннис тоглох, явган аялах, ууланд аялах, ууланд авирах, урлагийн тоглолт үзэх гэх мэт.), мэргэжлийн бус спортын үйл ажиллагаанд оролцох, амралт зугаалга үзвэр үйлчилгээний газруудад цагаа өнгөрөөх, бал сараа тэмдэглэх, рашаан сувилал, иллэгийн газраар үйлчлүүлэх зэрэг хүнийг амрааж тайвшруулах газар, түүнчлэн биеийн тамирын дасгал сургууль хийх цэгээр үйлчлүүлэх, амралтын байрыг урт, богино хугацаагаар түрээслэх, гэр бүлээрээ амралтаа өнгөрөөх зэрэг аялал жуулчлалын төрлүүд орно. Эмчилгээ сувилгааг энд хамруулахгүй.
· Найз нөхөд болон хамаатныдаа зочлох. Энэ бүлэгт хамаатан, найзындаа зочлох; хурим, оршуулгын ёслолд оролцох, мөн гэр бүлийн бусад арга хэмжээнд оролцох, өвчтэй болон настай хүн богино хугацаагаар харах зэрэг аялал хамаарна. 
· Боловсролоо дээшлүүлэх ба сургалтанд оролцох. Тусгай ур чадварыг богино хугацаагаар эзэмших,  мөн төлбөрт сургалт, хэлний, мэргэжлийн эсвэл тусгай сургалтанд суралцах (ажил хэргийн аялал жуулчлалын төрөлд орсон ажлын байран дахь сургалтыг оруулахгүй), тусгай зориулалттай сургалтын хөтөлбөрт (албан ба албан бус) оролцох зэрэг үйл ажиллагааг оруулна.
· Эрүүл мэндийн үйлчилгээ авах. Энэ бүлэгт эмнэлэг сувиллын газар, клиник болон эрүүл мэндийн байгууллагаар үйлчлүүлэх, амралтын газар болон эрүүл мэндийн зөвлөмжид суурилсан эрүүл мэндийн үйлчилгээ үзүүлдэг тусгай үйлчилгээний газраар үйлчлүүлэх ажиллагааг хамруулна. Энэ бүлэгт богино хугацааны эмчилгээ орно. Харин 183 хоногоос дээш  хугацаа шаардах урт хугацааны эмчилгээг аялал жуулчлалын үйл ажиллагаанд тооцохгүй.
· Шашин, мөргөл үйлдэх. Энэ бүлэгт шашны хурал, уулзалт, мөргөл үйлдэх зэрэг үйл ажиллагааг хамруулна.
· Эд бараа худалдаж авах. Энэ бүлэгт хувийн хэрэгцээндээ зориулан өргөн хэрэглээний бараа, бэлэг худалдан авах үйл ажиллагааг хамруулах бөгөөд дахин худалдах, түүхий эд, материал болгох зорилгоор (энэ тохиолдол нь ажил хэргийн шугамаарх аялал болно) худалдан авах үйл ажиллагааг оруулахгүй.
· Дамжин өнгөрөх. Энэ төрөлд ямар нэг аяллын зорилгогүйгээр нэг газар нутгаас нөгөө газар нутагт хүрэх замдаа буудаллан өнгөрөх үйл ажиллагааг хамруулна.  
· Бусад. Энэ бүлэгт сайн дураар ажил хийх, цагаачлал болон шилжин суурьших боломжийг судлах, мөн түүнчлэн цалин авах ажил эрхлэхээс бусад бүх үйл ажиллагааг тусгана.
2.22. Тур оператор гэж аялал жуулчлалын бүтээгдэхүүн, үйлчилгээг төлөвлөх, бүрдүүлэх,  сурталчлах, бөөнөөр болон жижиглэнгээр худалдах, аялал зохион байгуулах, виз авахтай холбогдсон болон аяллын бусад бичиг баримтын бүрдүүлэлт хийх, онгоц, төмөр замын болон тээврийн бусад хэрэгслээр зорчих билетийн захиалга хийх, билет худалдах, худалдан авах, зочид буудал, жуулчны бааз, байр, үзвэрийн захиалга хийх, жуулчныг угтан авах, үйлчлэх, үдэн гаргах үйл ажиллагааг эрхэлдэг иргэн, хуулийн этгээдийг; 

2.23. Тур агент гэж аялал жуулчлалын бүтээгдэхүүн, үйлчилгээг төлөвлөх, бүрдүүлэх, сурталчлах, бөөнөөр болон жижиглэнгээр худалдах, аялал зохион байгуулахаас бусад тур операторын эрхлэх үйл ажиллагааг бүхэлд нь эсвэл түүний тодорхой хэсгийг, түүнчлэн тур операторын бүтээгдэхүүнийг зуучлан худалдах, худалдан авах үйл ажиллагааг эрхэлдэг иргэн, хуулийн этгээдийг;
2.24. Жуулчны бааз гэж орон нутагт байрласан, жуулчдын аялах тав тухтай нөхцлийг хангасан байр, хоолны болон бусад төлбөрт үйлчилгээ үзүүлдэг үйлчилгээний цогцолборыг;
2.25. Ангийн отог гэж агнуурын нөөц нутагт байрласан, анчид, жуулчдыг хүлээн авч байр, хоолны болон бусад шаардлагатай үйлчилгээ үзүүлдэг үйлчилгээний цогцолборыг ойлгоно.
2.26. Аяллын зардалд аялагч аяллыг төлөвлөх, бэлтгэх, аяллын туршид хэрэглэх бүтээгдэхүүн, үйлчилгээг авахад зориулсан зардал, мөн өөртөө болон бусдад өгөхөөр худалдан авсан эд зүйлсэд төлсөн нийт мөнгөн зардлыг оруулна. Аяллын зардлыг аялал жуулчлалын төрлүүдээр тооцож гаргана. 


Аяллын зардлыг зарцуулж буй бүтээгдэхүүний төрлөөр дараах байдлаар ангилна. Үүнд:
2.26.1.  Аялал, жуулчлалын багц хөтөлбөрийн зардал;
2.26.2.  Байрны зардал;
2.26.3.  Хоол, хүнсний зардал;
2.26.4.  Орон нутгийн тээврийн зардал;
2.26.5.  Олон улсын тээврийн зардал;
2.26.6.  Зугаа цэнгэл, соёл, спортын үйл ажиллагааны зардал;
2.26.7.  Худалдан авалтын зардал;
2.26.8.  Бусад.
ГУРАВ. АЯЛАЛ ЖУУЛЧЛАЛЫН СТАТИСТИКИЙН
  ҮЗҮҮЛЭЛТИЙГ ТООЦОХ, мэдээллийн эх үүсвэр
· Аялал жуулчлалын статистикийн мэдээллийг жуулчдын аялсан хугацаанаас хамааран 1 хоногоос дээш 183 хоног хүртэл болон 1 жил хүртэлх гэсэн хугацаагаар ангилж, боловсруулалтыг хийнэ.
Аялал жуулчлалын статистикийн үзүүлэлт тооцох мэдээллийн эх үүсвэрт:

· Хил хамгаалах асуудал эрхэлсэн төрийн захиргааны байгууллага улсын хилээр орсон, гарсан гадаад, дотоодын нийт зорчигчдын талаарх захиргааны статистикийн мэдээлэл;
· Аялал жуулчлалын салбарын үйл ажиллагааны улирал, жилийн албан ёсны статистикийн (“Аялал жуулчлалын үйл ажиллагаа эрхэлдэг аж ахуйн нэгж, байгууллагын 20.. оны мэдээ”-АЖ-1, “Аялал жуулчлалын үйл ажиллагаа эрхэлдэг аж ахуйн нэгж, байгууллагын 20.. оны ... –р улирлын мэдээ”-АЖ-1а) мэдээлэл;
· Аялал жуулчлалын асуудал эрхэлсэн төрийн захиргааны байгууллагын жуулчдын дунд хийх түүвэр судалгааны үр дүн;
· Өрхийн нийгэм, эдийн засгийн судалгааны 1.10-р үзүүлэлт буюу сүүлийн 6 сарын турш гэртээ эзгүй байсан өрхийн гишүүд;
· Статистикийн тухай Монгол Улсын хуулийн дагуу 5 жил тутам зохион байгуулагддаг ААНБ-ын тооллого;
Эдгээр эх үүсвэрийг үндэслэн боловсруулалт хийж дараахь үзүүлэлтийг тооцно.
3.1. Нийт зорчигчдын тоонд Монгол Улсын хилээр нэвтэрсэн гадаад, дотоодын зорчигчдыг аялах хугацааг үл харгалзан улсаар болон байнгын оршин суудаг газраар, аяллын зорилгоор, аяллын төрлөөр ангилан гаргана. 
Нийт зорчигчдын тоог Хил хамгаалах асуудал эрхэлсэн төрийн захиргааны байгууллага улсын хилээр орсон, гарсан гадаад, дотоодын нийт зорчигчдын талаарх захиргааны статистикийн мэдээллийг боомтоор, аяллын зорилгоор, улсаар, байнгын оршин суух газраар ангилж сар бүрийн 10-ны дотор ҮСХ, Аялал жуулчлалын асуудал эрхэлсэн төрийн захиргааны байгууллагад ирүүлнэ. 
3.2. Нийт зорчигчдын тоо, аяллын зорилгоор. Улсын хилээр нэвтэрсэн гадаад, дотоодын нийт зорчигчдын тоог энэ аргачлалын 2.21-д заасны дагуу аяллын зорилгоор ангилж тооцно. 

3.3. Жуулчдын тоо. Улсын хилээр нэвтэрсэн гадаад, дотоодын нийт зорчигчдоос ажил хийж, цалин авах, байнга оршин суух зорилготой зорчигчдыг хасч, 1 хоногоос дээш 183 хоног хүртэл болон 1 жил хүртэлх хугацаагаар зорчсон зорчигчдыг ангилж тооцно.
3.4. Байнгын оршин суух газар. Зорчигчийн оршин суух газрыг хамгийн сүүлчийн 183 хоног болон 1 жилээс дээш хугацаанд амьдарсан газар гэж 2 байдлаар тодорхойлно.Хил хамгаалах асуудал эрхэлсэн төрийн захиргааны байгууллагын орох, гарах хуудас болон жуулчдаас авах түүвэр судалгаанаас мэдээллийн боловсруулалтыг хийнэ.

3.4. Үйлчилгээ авсан жуулчдын тоонд аялал жуулчлалын үйл ажиллагаа эрхэлдэг аж ахуйн нэгж, байгууллагын тайлант хугацаанд хүлээн авч үйлчилсэн жуулчдыг хамруулна. Тайлант хугацаанд үйлчилгээ авсан нийт жуулчдын тоог аялал жуулчлалын үйл ажиллагаа эрхэлдэг аж ахуйн нэгж, байгууллага, иргэдийн тайлант хугацаанд үйлчилгээ авсан жуулчдын тооны нийлбэрээр гаргана. Үйлчилгээ авсан нийт жуулчдыг дотоодын жуулчид, гадаад улсад зорчсон жуулчид, Монгол Улсад ирсэн жуулчид гэж ангилна.
Үйлчилгээ авсан нийт жуулчдын тоог томъёо 1-ээр тодорхойлно. Үүнд:
А = Үйлчилгээ авсан нийт жуулчдын тоо
N = Аж ахуйн нэгж, байгууллагын нийт тоо

Тооцоог хийсвэр жишээгээр үзүүлбэл: 
Хөвсгөл аймгийн аялал жуулчлалын 2011 оны 3 дугаар улирлын мэдээ. 
	ААНБ-ын нэр
	Дотоодын жуулчдын тоо
	Гадаад улсад явуулсан жуулчдын тоо
	Гадаад улсаас хүлээн авсан жуулчдын тоо

	Хөвсгөл трэйвэл
	50
	35
	50

	Хөвсгөл жуулчин
	65
	42
	70

	Ургах наран
	45
	10
	90

	Монголын нүүдэлчин ХХК
	96
	26
	150

	Монгол угсаа ХХК
	120
	18
	230


Дээрх мэдээг үндэслэн Хөвсгөл аймгийн үйлчилгээ авсан нийт жуулчдын тоог тодорхойлбол: 

A= 
[image: image5.wmf]1097

)

230

18

120

(

...

)

70

42

65

(

)

50

35

50

(

)

(

5

1

=

+

+

+

+

+

+

+

+

+

=

+

+

å

=

i

i

i

i

D

C

B


Хөвсгөл аймгийн аж ахуйн нэгж, байгууллагын үйлчилгээ авсан нийт жуулчдын тоо 2011 оны 3 дугаар улиралд 1097 байна.
3.4. Дотоодын жуулчдын тоонд Монгол Улс дотроо байнга оршин суудаг газар нутгаасаа өөр газар, нутагт амралт, баяр ёслол, албан ажлаар болон жуулчлалын бусад зорилгоор аялж байгаа тус улсын иргэдийг хамруулна.  

3.5. Зохион байгуулсан нийт аяллын тоонд тур оператор болон тур агентын үйл ажиллагаа эрхэлдэг аж ахуйн нэгж, байгууллага, иргэдийн тайлант хугацаанд жуулчдад зориулан зохион байгуулсан нийт аяллыг оруулах бөгөөд дотор нь дотоодын, гадаад улсад явсан, гадаад улсаас ирсэн жуулчдад зориулан зохион байгуулсан аялал гэж ангилан гаргана. 
3.6. Нийт орны тоонд аялал жуулчлалын үйл ажиллагаа явуулж байгаа жуулчны бааз, ангийн отог болон жуулчин хүлээн авч, өөрийн зочид буудал, түр хоноглох байраар хангадаг байгууллага, иргэдийн жуулчид хоноглоход зориулсан, бүх эд зүйлээр тоноглогдсон, дэлгээтэй, үйлчилгээнд бэлэн байгаа орыг хамруулна. 
3.7. Нийт өрөөний тоонд аялал жуулчлалын үйл ажиллагаа явуулж байгаа жуулчны бааз, ангийн отог болон жуулчин хүлээн авч, өөрийн зочид буудал, түр хоноглох байраар хангадаг байгууллага, иргэдийн жуулчид хүлээн авч байрлуулахад зориулагдсан бэлэн байгаа өрөөг хамруулна.
3.8. Жуулчдад үйлчилгээ үзүүлсэн хоногийн тоог тур оператор болон тур агентын жуулчдыг Монгол улсад ирснээс эхлэн үдэж явуулах хүртэлх жуулчин тус бүрт үйлчилсэн хоногийн нийлбэрээр гаргана. Үүнд дотоодын жуулчин тус бүрт үйлчилсэн хоногийн тоо мөн орно.

3.9. Жуулчдад үйлчилгээ үзүүлсэн ор хоногийн тоог жуулчны бааз болон ангийн отог болон жуулчин хүлээн авч, өөрийн зочид буудал, түр хоноглох байраар хангадаг байгууллага, иргэдийн хүлээн авсан жуулчин тус бүрт үйлчилсэн ор хоногийн нийлбэр буюу хүлээн авсан жуулчдын тоо болон хоносон хоногийн тооны үржвэрүүдийн нийлбэрээр гаргана.
3.10. Үйл ажиллагаа явуулсан өдрийн тоо гэж тайлант хугацаанд жуулчдад зориулан үйлчилгээ үзүүлсэн нийт өдрийг ойлгоно. 
Тайлант хугацаанд үйл ажиллагаа явуулсан нийт өдрийн тоог аялал жуулчлалын үйл ажиллагаа эрхэлдэг аж ахуйн нэгж, байгууллага, иргэдийн үйл ажиллагаа явуулсан өдрийн тооны нийлбэрээр гаргана. Үйл ажиллагаа явуулсан нийт өдрийн тоог аялал жуулчлалын үйл ажиллагаа эрхэлдэг аж ахуйн нэгж, байгууллагын үйлчилгээний газрын төрлөөр ангилан гаргана.
Тайлант хугацаанд үйлчилгээ үзүүлсэн нийт өдрийн тоог аялал жуулчлалын үйл ажиллагаа эрхэлдэг аж ахуйн нэгж, байгууллага, иргэдийн тоонд харьцуулж аялал жуулчлалын үйл ажиллагаа эрхэлдэг аж ахуйн нэгж, байгууллагуудын тухайн хугацаанд үйлчилгээ явуулсан дундаж өдрийн тоог тооцно.  
Үйлчилгээ үзүүлсэн дундаж өдрийн тоог томъёо 2-оор тодорхойлно. Үүнд:

Тооцоог хийсвэр жишээгээр үзүүлбэл: 
Хөвсгөл аймгийн аялал жуулчлалын 2011 оны 3 дугаар улирлын мэдээ.
	ААНБ-ын нэр
	Үйлчилгээ явуулсан өдрийн тоо

	Хөвсгөл трэйвэл
	90

	Хөвсгөл жуулчин
	85

	Ургах наран
	70

	Монголын нүүдэлчин ХХК
	45

	Монгол угсаа ХХК
	30


Дээрх мэдээг үндэслэн Хөвсгөл аймгийн жуулчны баазуудын үйлчилгээ үзүүлсэн дундаж өдрийн тоог тодорхойлбол: 

Хөвсгөл аймгийн жуулчны баазуудын 2011 оны 3 дугаар улиралд үйлчилгээ явуулсан дундаж өдрийн тоо 64 байна.

3.11. Аялал жуулчлалын салбарын ажилчдын тоонд тайлант хугацаанд аялал жуулчлалын чиглэлээр үйл ажиллагаа явуулж байгаа аж ахуй нэгжүүдэд ажиллаж буй бүх төрлийн мэргэжилтэй ажилчдыг оруулна.
3.12. Аялал жуулчлалын салбарт ажиллаж буй аялал жуулчлалын мэргэжилтний тоонд тайлант хугацаанд аялал жуулчлалын чиглэлээр үйл ажиллагаа явуулж байгаа аж ахуй нэгжүүдэд ажиллаж буй аялал жуулчлалын мэргэжилтэй(аялал жуулчлалын менежер, хөтөч тайлбарлагч, орчуулагч г.м) ажилчдыг хамруулна. Үүнээс хөтөч, тайлбарлагчийн тоог тусад нь гаргана.

3.13. Аялал жуулчлалын орлого гэж Монгол Улсад жуулчилж буй гадаад улсын байнгын оршин суугчаас олон улсын болон манай үндэсний тээвэрлэгчид төлсөн төлбөрийг оролцуулахгүйгээр аялал жуулчлалын аливаа үйлчилгээ, бараа худалдан авахад зориулан зарцуулсан мөнгөний хэмжээ, манай улсын байнгын оршин суугчаас дотоодын аялал жуулчлалын явцад үйлчилгээ болон бараа худалдан авахад зарцуулсан мөнгөний хэмжээний нийлбэрийг ойлгоно.

Аялал жуулчлалын орлогыг хоёр аргаар тодорхойлно. Үүнд аялал жуулчлалын орлогыг аяллын дундаж зардлаас хамааруулан тооцох,  болон аялал жуулчлалын үйл ажиллагаа эрхэлдэг аж ахуйн нэгж, байгууллагын жуулчдаас олсон орлого гэж ялган тооцно. Эдгээр орлогыг дараахь байдлаар тодорхойлно:
3.13.1. Аялал жуулчлалын орлого. Монгол Улсын нутаг дэвсгэрт аялал жуулчлал хийж буй жуулчдын тоог(Монгол улсад ирж буй жуулчдын тоо, дотоодод аялж буй жуулчдын тоо) аялалд зарцуулсан дундаж хугацаа, хоногт зарцуулсан мөнгөний/валютын дундаж хэмжээний үржвэрийн нийлбэр дүнгээр орлогын нийт хэмжээг тооцож тодорхойлно.

Аялал жуулчлалын орлого=жуулчдын тоо*аяллын үргэлжлэх дундаж хугацаа*хоногийн дундаж зардал
3.13.2. Аялал жуулчлалын орлого. Аялал жуулчлалын үйл ажиллагаа эрхэлдэг аж ахуйн нэгж, байгууллагын жуулчдаас олсон орлогыг тэдгээр аж ахуйн нэгж, байгууллагын улирлын болон жилийн мэдээнээс авч нэгтгэн гаргана.

3.14. Аялал жуулчлалын аж ахуйн нэгж, байгууллагын гадаад улсад байнга оршин суудаг жуулчдаас олсон орлогод аялал жуулчлалын аж ахуйн нэгж, байгууллагын гадаад улсад байнга оршин суудаг жуулчдад үйлчилгээ үзүүлж олсон орлогыг хамруулна.
3.15. Гадаад улсад байнга оршин суудаг нэг жуулчинд ногдох аялал жуулчлалын аж ахуйн нэгж, байгууллагын дундаж орлого. Тайлант хугацаанд гадаад улсад байнга оршин суудаг жуулчдаас олсон аж ахуйн нэгж, байгууллагын нийт орлогын хэмжээг тухайн хугацаанд Монгол Улсад ирсэн нийт жуулчдын тоонд харьцуулж гадаад улсад байнга оршин суудаг  нэг жуулчинд ногдох аж ахуйн нэгж, байгууллагын дундаж орлогыг тодорхойлно. 
Гадаад улсад байнга оршин суудаг нэг жуулчинд ногдох ААНБ-ын дундаж орлогыг томъёо 3-аар тодорхойлно. Үүнд:

Тооцоог хийсвэр жишээгээр үзүүлбэл: 
Хөвсгөл аймгийн аялал жуулчлалын 2011 оны 3 дугаар улирлын мэдээ.
	ААНБ-ын нэр
	Гадаад улсад байнга оршин суудаг жуулчдаас олсон орлого (мян.төг)
	Гадаад улсаас хүлээн авсан жуулчдын тоо

	Хөвсгөл трэйвэл
	12600
	150

	Хөвсгөл жуулчин
	16800
	200

	Ургах наран
	26400
	500

	Монголын нүүдэлчин ХХК
	54600
	800

	Монгол угсаа ХХК
	62800
	1050


Дээрх мэдээг үндэслэн гадаад улсад байнга оршин суудаг нэг жуулчинд ногдох Хөвсгөл аймгийн аж ахуйн нэгж, байгууллагын дундаж орлогыг тодорхойлбол: 

 мянган төгрөг
Гадаад улсад байнга оршин суудаг нэг жуулчинд ногдох Хөвсгөл аймгийн аж ахуйн нэгж, байгууллагуудын 2011 оны 3 дугаар улиралын дундаж орлого 64.1 мянган төгрөг байна.

3.16. Аялал жуулчлалын аж ахуйн нэгж, байгууллагын дотоодын жуулчдаас олсон орлогод аялал жуулчлалын аж ахуйн нэгж, байгууллагын дотоодын жуулчдад үйлчилгээ үзүүлж олсон орлогыг оруулна.
3.17. Дотоодын нэг жуулчинд ногдох аялал жуулчлалын аж ахуйн нэгж, байгууллагын дундаж орлогод. Тайлант хугацаанд дотоодын жуулчдаас олсон аж ахуйн нэгж, байгууллагын нийт орлогын хэмжээг тухайн хугацаанд үйлчилгээ авсан нийт дотоодын жуулчдын тоонд харьцуулж дотоодын нэг жуулчинд ногдох ААНБ-ын дундаж орлогыг тооцно.

Дотоодын нэг жуулчинд ногдох ААНБ-ын дундаж орлогыг томъёо 4-өөр тодорхойлно. Үүнд:

 Дотоодын нэг жуулчинд ногдох ААНБ-ын дундаж орлого
N= Аж ахуйн нэгж, байгууллагын тоо

Тооцоог хийсвэр жишээгээр үзүүлбэл: 
Хөвсгөл аймгийн аялал жуулчлалын 2011 оны 3 дугаар улирлын мэдээ
	ААНБ-ын нэр
	Дотоодын жуулчдаас олсон орлого (мян.төг)
	Дотоодын жуулчдын тоо

	Хөвсгөл трэйвэл
	12600
	120

	Хөвсгөл жуулчин
	16800
	160

	Ургах наран
	26400
	250

	Монголын нүүдэлчин ХХК
	54600
	520

	Монгол угсаа ХХК
	62800
	598


Дээрх мэдээг үндэслэн дотоодын нэг жуулчинд ногдох Хөвсгөл аймгийн аж ахуйн нэгж, байгууллагын дундаж орлогыг тодорхойлбол: 

мянган төгрөг     
Хөвсгөл аймгийн аялал жуулчлалын үйл ажиллагаа эрхэлдэг аж ахуйн нэгж, байгууллагуудын 2011 оны 3 дугаар улиралд дотоодын нэг жуулчинд ногдох ААНБ-ын дундаж орлого 105.1 мянган төгрөг байна.

3.18. Аялал жуулчлалын зардалд Монгол Улсаас бусад улс руу аялсан жуулчдаас гадаад улсын тээвэрлэгчид /олон улсын үндэсний тээвэрт/ төлсөн төлбөрийг оролцуулахгүйгээр аялж буй орноос аливаа үйлчилгээ болон бараа бүтээгдэхүүн худалдан авахад зарцуулсан нийт зардлыг хамруулна.
Аялал жуулчлалын зардлыг хоёр аргаар тодорхойлно. Үүнд аялал жуулчлалын зардлыг аяллын дундаж зардлаас хамааруулж тооцох болон аялал жуулчлалын үйл ажиллагаа эрхэлдэг аж ахуйн нэгж, байгууллагын нийт зардлын жуулчидтай холбоотой зардал гэж ялган тооцно. Эдгээр зардлыг дараахь байдлаар тодорхойлно.

3.18.1. Аялал жуулчлалын зардлыг Монгол Улсаас бусад улсын нутаг дэвсгэрт аялал жуулчлал хийж буй жуулчдын тоог(гадаад улсад аялсан жуулчдын тоо), тухайн улсад өнгөрөөсөн дундаж хугацаа, хоногт зарцуулсан валютын дундаж хэмжээний үржвэр дүнгээр зарлагын нийт хэмжээг тооцож тодорхойлно.
Аялал жуулчлалын зардал=жуулчдын тоо*аяллын үргэлжлэх дундаж хугацаа*хоногийн дундаж зардал

3.18.2. Аялал жуулчлалын үйл ажиллагаа эрхэлдэг аж ахуйн нэгж, байгууллагын нийт зардлын жуулчидтай холбоотой зардлыг эдгээр аж ахуйн нэгж, байгууллагын улирлын болон жилийн мэдээнээс авч нэгтгэн гаргана.

3.19. Аялал жуулчлалын аж ахуйн нэгж, байгууллагын Монголд аялуулсан аяллын нэг жуулчинд ногдох дундаж зардал. Тайлант хугацаанд Монголд аялуулсан аялалд зарцуулсан ААНБ-ын нийт зардлын хэмжээг  тухайн хугацаанд үйлчилгээ авсан дотоодын жуулчдын тоо, гадаад улсаас хүлээн авсан жуулчдын тооны нийлбэрт харьцуулж ААНБ-ын Монголд аялуулсан аяллын нэг жуулчинд ногдох дундаж зардлыг тооцно.
ААНБ-ын Монгол улсад аялуулсан аяллын нэг жуулчинд ногдох дундаж зардлыг томъёо 5-аар тодорхойлно. Үүнд:

Тооцоог хийсвэр жишээгээр үзүүлбэл: 
Хөвсгөл аймгийн аялал жуулчлалын 2011 оны 3 дугаар улирлын мэдээ. 

	ААНБ-ын нэр
	Монголд аялуулсан аялалд зарцуулсан зардал (мян.төг)
	Дотоодын жуулчдын тоо
	Гадаад улсаас хүлээн авсан жуулчдын тоо

	Хөвсгөл трэйвэл
	26800
	120
	150

	Хөвсгөл жуулчин
	35900
	160
	200

	Ургах наран
	54950
	250
	500

	Монголын нүүдэлчин ХХК
	79200
	520
	800

	Монгол угсаа ХХК
	102600
	598
	1050


Дээрх мэдээг үндэслэн Хөвсгөл аймгийн ААНБ-ын Монголд аялуулсан аяллын нэг жуулчинд ногдох дундаж зардлыг тодорхойлбол: 

  мянган төгрөг
Хөвсгөл аймгийн аж ахуйн нэгж, байгууллагын Монголд аялуулсан аяллын нэг жуулчинд ногдох дундаж зардал 2011 оны 3 дугаар улиралд 68.9 мянган төгрөг байна.

3.20. Аялал жуулчлалын аж ахуйн нэгж, байгууллагын гадаад улсад аялуулсан аяллын нэг жуулчинд ногдох дундаж зардал. Тайлант хугацаанд гадаад улсад аялуулсан аялалд зарцуулсан ААНБ-ын нийт зардлын хэмжээг тухайн хугацаанд гадаад улсад явуулсан жуулчдын тоонд харьцуулж ААНБ-ын гадаад улсад аялуулсан аяллын нэг жуулчинд ногдох дундаж зардлыг тооцно.

ААНБ-ын гадаад улсад аялуулсан аяллын нэг жуулчинд ногдох дундаж зардлыг томъёо 6-аар тодорхойлно. Үүнд:

Тооцоог хийсвэр жишээгээр үзүүлбэл: 
Хөвсгөл аймгийн аялал жуулчлалын 2011 оны 3 дугаар улирлын мэдээ.
	ААНБ-ын нэр
	Гадаад улсад аялуулсан аялалд зарцуулсан зардал (мян.төг)
	Гадаад улсад зорчсон жуулчдын тоо

	Хөвсгөл трэйвэл
	12600
	150

	Хөвсгөл жуулчин
	16800
	200

	Ургах наран
	26400
	500

	Монголын нүүдэлчин ХХК
	54600
	800

	Монгол угсаа ХХК
	62800
	1050


Дээрх мэдээг үндэслэн Хөвсгөл аймгийн аж ахуйн нэгж, байгууллагын гадаад улсад аялуулсан аяллын нэг жуулчинд ногдох дундаж зардлыг тодорхойлбол: 

   мянган төгрөг                  

Хөвсгөл аймгийн аж ахуйн нэгж, байгууллагын гадаад улсад аялуулсан аяллын нэг жуулчинд ногдох дундаж зардал 2011 оны 3 дугаар улиралд 64.1 мянган төгрөг байна.
3.21. ДНБ-д аялал жуулчлалын салбарын эзлэх хувь. Тайлант онд аялал жуулчлалын салбарт бүтээгдсэн нэмэгдэл өртгийг ДНБ-д харьцуулж хувьд шилжүүлж тооцно.

Аялал жуулчлалын статистикийн үзүүлэлтүүдийн үнэн зөв байдалд хяналт тавихдаа дараахь мэдээллийн эх үүсвэрүүдийг ашиглана. Үүнд:
· Монгол Улсын татварын албаны аж ахуй нэгж байгууллагуудын татварын мэдээлэл;
· Монгол Улсын Сангийн яамны аж ахуй нэгж байгууллагуудын хөрөнгийн мэдээ;

